Zhvillohet Bllok 1 i Programit pér Auditimin e Performancés organizuar nga SNAO

Sarajevé, 1-4 prill 2025

Nga data 1-4 prill 2025 u zhvillua né Sarajevé, blloku i paré i Programit té Trajnimit pér Auditimin
e Performancés, i organizuar nga Zyra Suedeze e Auditimit (SNAO). Qéllimi i kétij programi éshté
ofrimi i njé trajnimi té strukturuar pér t€ ndihmuar né ndértimin e njé rrjeti profesional té auditimit
té performanceés, né pérputhje me standardet ndérkombétare té auditimit.

Pjesémarrés né kété trajnim jané grupe audituesish té rinj nga Institucione Supreme té Auditimit té
Shqipérisé, Kosovés, Serbisé, Bosnjés dhe Hercegovinés, Magedonisé, Moldavisé, Gjeorgjisé dhe
Ukrainés. KLSH né kété program merr pjesé me auditimin e performancés “Kujdesi komunitar pér
té moshuarit dhe decentralizimi i shérbimit” me pjesémarrjen e auditueseve Annavanessa Hoxhaj
dhe Lorena Lici.

Trajnimi u fokusua né trajtimin e bazave té
auditimit t& performancés, duke pérfshiré parimet
dhe metodologjing, si dhe dallimet midis auditimit
té  performancés, atij financiar dhe té

pérputhshmérisé. Pjesémarrésit dhané
opinionet e tyre mbi standardet e auditimit né
sektorin publik dhe ndryshimet midis auditimit
té performancés, auditimit financiar dhe
auditimit té pérputhshmérisé.

U trajtuan mé tej “teoria e ndryshimit” dhe “logjika e ndérhyrjes”, dy koncepte thelbésore pér
analizén e problemeve dhe hartimin e auditimeve té performancés, ku u diskutua lidhja dhe
réndésia e problemeve sociale né kontekstin e auditimit té performancés.

U vijua me konceptin ¢ “3E-ve” (Efektivitet, Eficencé dhe Ekonomi) dhe modelin “input-output”,
ku audituesit morén pjesé né ushtrime praktike pér té kuptuar dhe aplikuar kéto koncepte né
auditim, ashtu si dhe u trajtua koncepti i pemés sé problemit. Grupet punuan pér té ndértuar pemén
e problemeve mbi temat e zgjedhura té auditimit, duke identifikuar shkaget dhe pasojat e
mundshme té problemeve té performancés qé ata do té auditojné.

Né pérfundim, grupet e auditimit, trajtuan pyetjet e auditimit dhe kriteret, punuan ushtrime
praktike, si dhe diskutuan mbi realizimin e pritshmérive. Blloget e ardhshme té trajnimit do té
zhvillohen né formé on-line né datat 28-30 prill dhe mé pas, me takimin fizik, né datat 23-27
gershor 2025 né Shkup. Gjaté késaj periudhe, grupet do té punojné mbi detyrat e caktuara dhe do
té plotésojné né vazhdimési platformén e dedikuar pér kété program trajnimi.



